
 

 

 

 

ᑎᓯᐱᕆ 19th, 2017 
 
ᑳᑐᕆᓐ ᒪᑭᓇ 
ᒥᓂᔅᑕ ᐊᕙᑎᓕᕆᓂᕐᒧᑦ ᐊᒻᒪ  
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᑲᒪᔪᖅ 
 
ᐱᔾᔪᑎᖃᖅᑐᖅ:  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᓕᐅᕈᑎᖏᑦ ᐱᓪᓗᒋᑦ ᑐᒃᓯᕋᐅᑎᓕᐊᑦ ᐅᒃᑯᓯᒃᓴᓕᖕᒥ ᑲᓇᑕᐅᑉ 

ᒐᕙᒪᒃᑯᖏᑕ ᒥᓐᖑᐃᕐᓯᕐᕕᖁᑎᖓᓐᓄᑦ ᒥᐊᓂᖅᓯᓂᕐᒧᑦ ᐸᕐᓇᐅᑎᑦ ᐊᒻᒪᓗ ᐊᒃᑐᐊᓂᖃᖅᑐᑦ ᑖᒃᑯᓄᖓ 
ᐊᖑᓇᓱᖕᓂᕐᒧᑦ ᒪᓕᒐᖏᑦ 

ᒥᓂᔅᑕ ᒪᑭᓇᒧᑦ 
 

ᑲᑎᒪᕕᒃᓴᖓᓐᓂ ᑲᑎᒪᑎᓪᓗᒋᑦ (RM 004-2017) ᑎᓯᐱᕆ 5th, 2017-ᖑᑎᓪᓗᒍ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑐᓂᔭᐅᓚᐅᕐᒪᑕ ᑐᒃᓯᕋᐅᑎᒥᒃ ᒥᓐᖑᐃᖅᓯᕐᕕᓕᕆᔨᒃᑯᖏᓐᓂᑦ ᑲᓇᑕᒥ ᐃᓱᒪᓕᐅᖁᓪᓗᒋᑦ ᐱᔾᔪᑎᒋᓪᓗᒍ ᑐᒃᓯᕋᐅᑎᓕᐊᖑᔪᖅ 
ᐅᒃᑯᓯᒃᓴᓕᖕᒥ ᑲᓇᑕᐅᑉ ᒐᕙᒪᒃᑯᖏᓐᓄᑦ ᒥᓐᖑᐃᖅᓯᕐᕕᖓᓐᓄᑦ ᒥᐊᓂᖅᓯᓂᕐᒧᑦ ᐸᕐᓇᐅᑎᒃᓴᒥᒃ (ᒥᐊᓂᖅᓯᓂᕐᒧᑦ ᐸᕐᓇᐅᑎ). ᐃᓚᖓᓂ 
ᑎᑎᕋᖅᓯᒪᓂᖓᓂ 6.4-ᒥ ᒥᐊᓂᖅᓯᓂᕐᒧᑦ ᐸᕐᓇᐅᑎᓂ ᐊᒻᒪᓗ ᐃᓚᖓᓂ ᑎᑎᕋᖅᓯᒪᓂᖓᓂ 10.8 ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᒻᒪ 
ᐃᑲᔫᓯᐊᖏᓐᓄᑦ ᐊᖏᖃᑎᒌᒍᑎᑦ ᐅᒃᑯᓯᒃᓴᓕᒃ ᑲᓇᑕᐅᑉ ᒐᕙᒪᒃᑯᖏᑕ ᒥᓐᖑᐃᖅᓯᕐᕕᒃᓴᓕᐊᖓᓐᓄᑦ ᑐᒃᓯᕋᐅᑎᓕᐅᖅᑐᑦ ᑕᑯᕚᒃᓴᓂᒃ 
ᐃᖃᓪᓕᐊᖃᑦᑕᖁᔨᓇᑎᒃ ᓄᓇᑖᖃᑕᐅᓯᒪᖏᑦᑐᓂᒃ ᒥᓐᖑᐃᕐᓯᕐᕕᖕᒧᑦ ᐳᓛᕆᐊᖅᓯᒪᔪᓂᒃ, ᐃᓗᐊᓂ ᓂᐅᕐᕈᑎᒃᓴᓂᒃ ᐃᖃᓪᓕᐊᒐᒃᓴᓂᒃ 
ᑰᑕᖃᕐᕕᐅᔪᓂ, ᒪᓕᒡᓗᒍ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᓱᒪᓕᐅᕆᔭᖓ ᐊᑖᒍᑦ ᐃᓚᖓᑕ ᑎᑎᕋᖅᓯᒪᓂᖓᒍᑦ 5.6.48 
ᓄᓇᕗᒥ ᐊᖏᕈᑎᓂ.  

ᑲᑎᒪᔨᑦ ᑲᓐᖑᓇᖅᑐᒃᑯᑦ ᑲᑎᒪᑎᓪᓗᒋᑦ (IC 004-2017) ᑎᓯᐱᕆ 7th, 2017-ᖑᑎᓪᓗᒍ ᑲᑎᒪᔨᑦ ᐅᑯᓂᖓ ᐃᓱᒪᓕᐅᕈᑎᖃᓚᐅᖅᑐᑦ: 

ᐱᖁᔨᕗᖓ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᖅᓯᖁᓪᓗᒋᑦ ᒥᐊᓂᖅᓯᔾᔪᑎᒃᓴᓄᑦ ᐸᕐᓇᐅᑎᖏᓐᓂᒃ ᐅᒃᑯᓯᒃᓴᓕᒃ 
ᑲᓇᑕᐅᑉ ᒐᕙᒪᒃᑯᖏᑕ ᒥᓐᖑᐃᕐᓯᕐᕕᖓᓐᓄᑦ ᒪᓕᒡᓗᒍ ᐃᓚᖓᓂ ᑎᑎᕋᖅᓯᒪᓂᖓ 5.2.34 (c) ᓄᓇᕗᒥ ᐊᖏᕈᑎᓂ. 

ᐊᒻᒪᓗ ᐱᖁᔨᕗᖓ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᖅᓯᖁᓪᓗᒋᑦ ᑕᑯᕚᒃᓴᓂᒃ ᐃᖃᓪᓕᐊᖃᑦᑕᖁᔨᖏᑦᑐᑦ 
ᓄᓇᑖᖃᑕᐅᓯᒪᖏᑦᑐᓂᒃ ᐳᓚᕋᑎᓂᒃ ᒥᓐᖑᐃᕐᓯᕐᕕᖕᒧᑦ ᓂᐅᕐᕈᑎᒃᓴᓂᒃ ᐃᖃᓪᓕᐊᒐᒃᓴᓂᒃ ᑰᑕᖃᕐᕕᐅᔪᓂ ᒪᓕᒡᓗᒍ ᐃᓚᖓᓂ 
ᑎᑎᕋᖅᓯᒪᓂᖓ 5.6.48 ᓄᓇᕗᒥ ᐊᖏᖃᑎᒌᒍᑎᓂ ᐊᒻᒪᓗ ᐃᓚᖓᓂ ᑎᑎᕋᖅᓯᒪᓂᖓ 10.8 ᐃᓄᐃᑦ ᐊᒃᑐᖅᑕᐅᓂᖏᓐᓄᑦ 
ᐊᒻᒪ ᐃᑲᔪᖅᑕᐅᓂᖏᓐᓄᑦ ᐊᖏᖃᑎᒌᒍᑎᓂ ᐅᒃᑯᓯᒃᓴᓕᒃ ᑲᓇᑕᐅᑉ ᒐᕙᒪᒃᑯᖏᑕ ᒥᓐᖑᐃᖅᓯᕐᕕᖁᑎᖓᓐᓄᑦ. 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᓕᐅᓚᐅᖅᑐᑦ ᐊᖏᖅᓯᔪᒪᓪᓗᑎᒃ ᐅᒃᑯᓯᒃᓴᓕᖕᒥ ᑲᓇᑕᐅᑉ ᒐᕙᒪᒃᑯᖏᑕ 
ᒥᓐᖑᐃᖅᓯᕐᕕᖁᑎᖓᓐᓄᑦ ᒥᐊᓂᖅᓯᓂᕐᒧᑦ ᐸᕐᓇᐅᑎᒃᓴᖏᓐᓂᒃ ᐊᒻᒪᓗ ᐊᖑᓇᓱᖕᓂᕐᒧᑦ ᒪᓕᒐᖏᑦ ᓄᓇᑖᖃᑕᐅᓯᒪᖏᑦᑐᑦ 
ᐳᓛᕆᐊᖅᓯᒪᔪᑦ ᒥᓐᖑᐃᖅᓯᕐᕕᖕᒧᑦ ᑕᐃᒪᐃᓚᕿᓚᐅᖅᑐᖅ ᐅᑯᓄᖓ: 

I. ᒥᐊᓂᓯᔾᔪᑎᒃᓴᓄᑦ ᐸᕐᓇᐅᑎᑦ ᓴᓇᔭᐅᓚᐅᖅᑐᑦ ᒥᓐᖑᐃᖅᓯᕐᕕᓕᕆᔨᒃᑯᓐᓂᑦ ᑲᓇᑕᒥ ᐊᒻᒪᓗ ᑲᑐᔾᔭᐅᓪᓗᑎᒃ ᐃᓄᖕᓄᑦ 
ᒐᕙᒪᒃᑯᓐᓄᓪᓗ ᒥᓐᖑᐃᖅᓯᕐᕕᖕᒥ ᐸᕐᓇᐃᔨᓄᑦ; 

II. ᐅᑯᐊ ᑎᑎᕋᖅᓯᒪᔪᑎᒍᑦ ᐊᒻᒪ ᑕᑯᓐᓇᖃᑦᑕᐅᑎᓪᓗᑎᒃ ᑐᓴᕋᓱᐊᕈᑕᐅᓚᐅᖅᑐᑦ, ᒥᓐᖑᐃᖅᓯᕐᕕᓕᕆᓂᕐᒧᑦ ᐸᕐᓇᐃᔨᓄᑦ 
ᐅᓄᖅᑐᐃᖅᓱᕐᖢᑎᒃ ᐊᓯᔾᔨᖅᓯᖃᑦᑕᓚᐅᖅᑐᑦ ᒥᐊᓂᖅᓯᔾᔪᑎᒃᓴᓄᑦ ᐸᕐᓇᐅᑎᒃᓴᓂᒃ ᑭᐅᖁᓪᓗᒋᑦ ᐃᓱᒫᓗᒍᑕᐅᔪᓄᑦ 
ᑐᓴᕋᓱᐊᕐᕕᐅᓚᐅᖅᑐᓂᑦ; 

III. ᒥᐊᓂᖅᓯᔾᔪᑎᓄᑦ ᐸᕐᓇᐅᑎᑦ ᑐᒃᓯᕋᐅᑎᓕᐅᖅᓯᒪᖏᑦᑐᑦ ᒪᓕᒐᓕᐅᕐᓂᕐᒥᒃ ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓄᑦ 
ᒥᓐᖑᐃᖅᓯᕐᕕᐅᑉ ᐃᓗᐊᓂ; ᐊᒻᒪᓗ 



 

 

 

 

IV. ᑲᑐᔾᔨᓪᓗᑎᒃ ᒥᓐᖑᐃᖅᓯᕐᕕᖕᒧᑦ ᒥᐊᓂᖅᓯᓂᕐᒧᑦ ᑲᑎᒪᔨᕋᓛᖑᔪᑦ, ᐱᖓᓱᑦ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 
ᑎᒃᑯᐊᖅᑕᐅᓯᒪᓪᓗᑎᒃ ᐊᒻᒪᓗ ᐱᖓᓱᑦ ᒐᕙᒪᒃᑯᓐᓂᑦ ᑎᒃᑯᐊᖅᑕᐅᖅᒪᓪᓗᑎᒃ, ᕿᒥᕐᕈᓇᓚᐅᖅᑐᑦ ᐊᒻᒪᓗ ᐊᖏᖅᓯᓚᐅᖅᑐᑦ 
ᓯᕗᓪᓕᖅᐹᖅᓯᐅᑎᓂᒃ ᑎᑎᕋᖅᓯᒪᔪᓂᒃ ᒥᐊᓂᖅᓯᔾᔪᑎᒃᓴᑦ ᐸᕐᓇᐅᑎᒃᓴᖏᓐᓂᒃ. 

ᒪᓕᒡᓗᒍ ᐃᓚᖓᓂ ᑎᑎᕋᖅᓯᒪᓂᖓᓂ 5.3.17 ᐊᖏᖃᑎᒌᒍᑎᓂ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᓂᓯᓕᖅᐳᑦ ᐃᓕᖕᓄᑦ 
ᐅᒃᑯᓯᒃᓴᓕᒃ ᑲᓇᑕᐅᑉ ᒐᕙᒪᒃᑯᖏᑕ ᒥᓐᖑᐃᖅᓯᕐᕕᖓᓄᑦ ᒥᐊᓂᖅᓯᔾᔪᑎᒃᓴᓄᑦ ᐸᕐᓇᐅᑎᖏᓐᓄᑦ ᐃᓱᒪᓕᐅᕈᑎᖏᓐᓂᒃ 
ᕿᒥᕐᕈᓇᖕᓂᐊᕋᕕᒋᑦ ᐊᒻᒪ ᐃᓱᒪᒃᓴᖅᓯᐅᕈᑎᒋᓗᒋᑦ. ᑕᐃᒪᓕ ᐃᖅᑲᓇᐃᔭᖅᑎᑎᑦ ᐃᕝᕕᓪᓘᓐᓃᑦ ᐊᐱᖅᑯᑎᒃᓴᖃᕈᔅᓯ ᐃᓱᒫᓗᒍᑎᖃᕈᔅᓯᓗ 
ᐅᑯᐊ ᑎᑎᖅᑲᑦ ᐃᓗᐊᓃᑦᑐᑦ ᐱᓪᓗᒋᑦ, ᑐᓴᖅᑎᑦᑐᓐᓇᖅᐸᓯᐅᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ. 

ᑎᑎᕋᖅᑐᖅ, 
 

 
 
ᑖᓂᐅ ᓯᐅᓴᒃ 
ᐃᒃᓯᕙᐅᑕᐅᑲᐃᓐᓇᖅᑐᖅ 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
 

 

 


